
				এই পাতাটির মুদ্রণ সংশোধন করা প্রয়োজন। 
৮২৬ কোরাণ শরিফ ।
অহঙ্কার করে না। ১৫ । শয়নালয় হইতে তাহাদের পাশ্ব দূর হইয়া থাকে, তাহারা স্বীয় প্রতিপালককে ভয় ও আশাতে ডাকিয়৷ থাকে ও তাহাদিগকে আমি যে উপজীবিকা দান করিয়াছি তাহার। তাহা ব্যয় করে * । ১৬ । অনস্তর কোন ব্যক্তি জানে না যে তাহা দের জন্য (তাহাদের) স্নিগ্ধ চক্ষু হইতে কি গোপন করা হইয়াছে, তাহারা যাহা করিতেছিল তাহার বিনিময় আছে ‘া । ১৭। অবশেষে যাহারা বিশ্বাসী হয় তাহারা কি পাষণ্ডের তুল্য হইয়। থাকে ? তুল্য হয় না । ১৮ । কিন্তু যাহারা বিশ্বাস স্থাপন ও সৎকৰ্ম্ম সকল করিয়াছে অনন্তর তাহাদের জন্য স্বৰ্গলোক আবস্থিতি স্থান, তাহারা যাহা করিতেছিল তজ্জন্য আতিথ্য আছে ।


	মক্কানিবাসী অনেক উপাসকের গৃহ হজরতের উপাসনালয় হইতে দূরে ছিল। যে সময় তাহারা সায়ংকালিন সমাজিক উপাসনা হজরতের সঙ্গে সম্পাদন করিতেন তখন নৈশিক উপাসনার সময় পৰ্য্যন্ত মস্জেদে অবস্থিতি করির উপাসনায় রত থাকিতেন, গৃহে গমন করিতেন না, পরে হজরতের সঙ্গে প্রাভাতিক উপাসনা করিয়া কৃতাৰ্থ হইতেন। র্তাহাদের সম্বন্ধে পরমেশ্বর এই আয়ত প্রেরণ করি য়াছেন। কেহ কেহ বলেন যে, যে সকল সাধক নিশা জাগরণ করিয়৷ সাধন ভজন করিতেন তাহাদের সম্বন্ধে এই আয়ত অবতীর্ণ হইয়াছে। নিশা কালে যখন সমুদায় লোক নিদ্রায় অচেতন হইত,তখন সেই সাধকগণ সুখশষ্যাহইতে পাশ্বকে সরাইয়া বিনীতভাবে দণ্ডায়মান হইতেন, এবং দীর্ঘ রজনী বিশ্বপতি পরমেশ্বরের সঙ্গে গোপনে কথোপকথন করিতেন। (ত, হে, )

+ যাহারা গোপনে ধৰ্ম্মানুষ্ঠান করেন র্তাহাদের পুরস্কারও গোপনে প্রদত্ত হয়, তাহাতে কেহ তাহাদের ধৰ্ম্মসাধন জানিতে পারে না ; এবং কোন ব্যক্তিই তাহাদিগের প্রাপ্য বিনিময়ের প্রতি দৃষ্টি প্রসারণ করে না। (ত, হে, )


	অক্ষার পুত্র অলিদ ক্রুদ্ধ শাৰ্দ্দলকে বাহুবলে পরাস্ত কবিত, তাহাতে তাহার অত্যন্ত অহঙ্কার হয়। সে একদিন গৰ্ব্বিতভাবে মহাত্মা আলিকে বলে যে

